
Yeni Azərbaycan Partiyası – 30

Elmi əsaslarla qurulmuş  
ümumxalq təşkilatı

İnkişafa hər zaman açıq olan Yeni Azərbaycan Partiyasında bu 
gün cəmiyyətimizin bütün təbəqələri iştirak edir. YAP-ın üzvü olub-
olmamasından asılı olmayaraq hər kəsin bu siyasi təşkilatı ümumxalq 
partiyası kimi qəbul etməsi təbiidir. Bu fikir bir də ona görə rəğbətlə 
qarşılanır ki, bu xalq partiyasının bünövrəsini məhz böyük siyasi xadim 
Heydər Əliyev qoymuşdur. 

Ümummilli liderin özü bu barədə 
demişdi: “Yeni Azərbaycan Partiyası-
nın fərqi ondan ibarətdir ki, bu partiya 
onu yaratmaq istəyən, siyasi fəaliyyətlə 
məşğul olmaq istəyən adamların 
istəkləri ilə, bir təşkilati mərkəz olma-
dan, hərəsinin öz tərəfindən hərəkət 
etməsi nəticəsində, ağır şəraitdə, bö-
yük təqiblər şəraitində yaranmış bir par-
tiyadır”. 1990-cı illərin əvvəllərinin çətin 
sınaq günlərində dövlət müstəqilliyinin 
qorunub saxlanması üçün qətiyyətli 
bir şəxsin ölkə rəhbərliyinə gətirilməsi 
zərurəti yaranmışdı. Bu mənada,  
YAP-ın yaranması tarixi zərurət kimi 
qəbul edilir. 

O zaman yeni yaranmış partiya-
nın lideri, ulu öndər Heydər Əliyev 
xalqın tələbi ilə hakimiyyətə qayıdıb 
Azərbaycan dövlətçiliyini xaos və böh-
ran məngənəsindən çıxartdı, vətəndaş 
müharibəsinin qarşısını aldı. Xilaskar 
lider döyüş cəbhəsində məğlubiyyətlər 
seriyasına son qoyaraq, iqtisa-
di və hərbi cəhətdən qüvvətlənmək 
məqsədilə atəşkəs rejiminin tətbiqinə 
nail oldu. Beləliklə, Heydər Əliyevin 
rəhbərliyilə 1992-ci ilin noyabr ayında 
yaradılmış Yeni Azərbaycan Partiyası 
(YAP) hakimiyyətə ədalətli, sivil yolla 
gəlməyin tarixi nümunəsini ortaya qoy-
du. 

Hakimiyyətə məhz bu yolla gəlməyin 
mümkünlüyünə tərəddüdlə yanaşan-
lar tezliklə gördülər ki, ümummilli lider 
Heydər Əliyev şəxsiyyətinin ətrafında 
yaradılmış YAP-ın səfərbəredici, quru-
cu fəaliyyəti nəticəsində ölkədə siyasi 
sabitlik möhkəmləndi, dirçəliş başlan-
dı. YAP-ın yaranışı ilə Azərbaycanın 
ictimai-siyasi fikir, siyasi fəaliyyət və 
mübarizələr tarixinə yeni bir keyfiyyət 
gətirildi: ölkə idarəçiliyində hər şey milli 
maraqlara tabe edildi. Nəticədə, xal-
qın rifahı yaxşılaşdı, ordu quruculuğu 
yüksək səviyyədə davam etdirildi.

Dünya şöhrətli dövlət xadimi olan 
ulu öndərin öz xalqına olan sədaqəti 
və ölkənin gələcəyi ilə bağlı mütərəqqi 
baxışları xalqı milli ideya və lider 
ətrafında daha inamla birləşdirdi. 
Heydər Əliyevin bu qarşılıqlı etimad 
enerjisindən qidalanan siyasi fəaliyyəti 
uğurlar silsiləsinə yol açdı. 

Ümummilli lider Azərbaycanın 
beynəlxalq aləmdə təqdimatını apar-
dı, onun uğurlu daxili və xarici siyasəti 
nəticəsində ölkəmizin imzası imza-
lar arasında göründü. Ulu öndərin 
müstəsna səyləri nəticəsində bu gün 
Azərbaycan dünyanın ən mötəbər 
nüfuzlu beynəlxalq təşkilatlarında – 
BMT-də, ATƏT-də, AŞPA-da, İƏT-də, 
Qoşulmama Hərəkatında tamhüquq-
lu üzv kimi təmsil olunur, NATO-nun, 
Avropa Birliyinin proqramlarında fəal 
iştirak edir. İndi elə bir qlobal məsələ 
yoxdur ki, orada Azərbaycanın mövqe-
yi nəzərə alınmasın.

Ulu öndər Heydər Əliyev ideyala-
rına daim sadiq olan, bu zəngin irsə 
əsaslanmaqla fəaliyyət göstərən Yeni 
Azərbaycan Partiyası Prezident İlham 
Əliyevin sədrliyi ilə böyük inkişaf yolu 
qət edib. Bu siyasi təşkilat çoxmillətli 
ölkə əhalisinin maraqlarını ifadə 
edir. Onun vahid və avanqard siyasi 
qüvvəyə çevrildiyi isə danılmazdır.

2005-ci il martın 26-da YAP-ın III qu-
rultayında ölkə başçısı İlham Əliyevin 
partiyanın Sədri seçilməsi təşkilatın 
həyatında böyük tarixi hadisə oldu. 
2003-cü, 2008-ci, 2013-cü və 2018-ci 
illərdə keçirilən prezident seçkilərində 
cənab İlham Əliyevin YAP-ın lideri kimi 
qələbə qazanması partiyanın nüfuzunu 
daha da artırdı və onun sosial bazasını 
möhkəmləndirdi.

Prezident İlham Əliyevin apar-
dığı siyasət ətrafında xalqımızın sıx 
birləşməsi, ölkəmizin davamlı inkişafı 
və beynəlxalq arenadakı böyük nü-
fuzu, ordu quruculuğu sahəsindəki 
uğurlarımız Vətən müharibəsində 
Azərbaycanın şanlı qələbəsini təmin 
etdi, Ermənistan tərəfindən işğal olun-
muş torpaqlarımız azad olundu. Vətən 
müharibəsi xalqımızın həyatında bö-
yük tarixi hadisə olmaqla yanaşı, 
bölgədə yeni geosiyasi reallıqlar yarat-
dı. YAP haqlı olaraq bu qələbəni tarixi 
ədalətin təntənəsi kimi qiymətləndirir və 
ölkəmizin ərazi bütövlüyünün bərpasını 
böyük qürur hissi ilə qeyd edir. 

Yeni Azərbaycan Partiyasının 
Sədri İlham Əliyevin qətiyyətli siyasəti 
nəticəsində müasir Azərbaycanda 
nəhəng enerji layihələri, ölkənin hər 
yerində abadlaşma, müasirləşmə, 
ölkənin dünyada tanınması və mil-
li maraqlara xidmət edən çoxsaylı 
tədbirlər reallaşır. Partiya hər zaman 
cəmiyyətdə yeniliyin və müasirliyin 
tərəfdarı, təşəbbüskarı kimi çıxış edir. 
Azərbaycan xalqının maraqlarına ca-
vab verən və mütərəqqi xarakter daşı-
yan müasir dəyərlərdən bəhrələnmək 
YAP-ın fəaliyyətinin əsaslarından 
biridir. Ümummilli dəyərlərlə bəşəri 
dəyərlərin vəhdəti və əlaqələndirilməsi 
müasir şəraitdə mühüm yer tutur. 

Partiyanın fəaliyyətinin təşkilində 
elmi prinsiplərin əsas götürülməsi 
və obyektiv yanaşmalara üstünlük 
verilməsi önəmli amillərdir. Partiya-
nın mövqeyinə görə, öyrənilən və ya 
öyrədilən biliklərin məzmunu elmin, 
texnikanın inkişafı ilə yeniləşərək, 
təlim prosesini müasirləşdirir. Elmilik 
fəaliyyət meyarlarından biri kimi parti-
yanın inkişafını və möhkəmlənməsini 
nəzərdə tutur. Buna görə YAP 
cəmiyyətin və dövlətin inkişafı ilə bağlı 
təşəbbüslər irəli sürərkən elmi yanaş-
malara əsaslanır. 

Azərbaycan Respublikasının  
Prezidenti, Ali Baş Komandan, 
YAP Sədri İlham Əliyevin xalqın 

dəstəyindən, hərbçilərin şücaətindən 
və lider qətiyyətindən güc alan “dəmir 
yumruğu” sayəsində 44 günlük Vətən 
müharibəsində tarixi qələbə qazanıl-
dı. Noyabrın 8-də Şuşanın düşmən 
əsarətindən qurtarılması, Ermənistanın 
öz məğlubiyyətini etiraf etməsi, 2020-ci 
il noyabrın 10-da imzalanmış Bəyanat 
ilə Ermənistan kapitulyasiyanı qəbul 
etməsi, Kəlbəcər, Ağdam və Laçın 
rayonlarını Azərbaycana döyüşsüz 
qaytarmağa məcbur olması, ölkə Pre-
zidentinin sərəncamları ilə sentyabrın 
27-si Azərbaycan Respublikasında 
Anım Günü, noyabrın 8-i Zəfər Günü 
kimi təsis edilməsi çağdaş tariximizin 
qızıl səhifələridir. Bu, eyni zamanda, 
Yeni Azərbaycan Partiyasının fəaliyyət 
salnaməsidir. 

Azərbaycan Respublikasının  
Prezidenti, Yeni Azərbaycan Partiyası-
nın Sədri İlham Əliyevın söylədiyi kimi: 
“YAP, sözün əsl mənasında, ümumxalq 
partiyasına çevrilib. Cəmiyyətimizin bü-
tün təbəqələri hakim partiyada birləşib. 
YAP nəinki Azərbaycanın, həm də 
Cənubi Qafqazın ən böyük siyasi 
təşkilatıdır”. 

Böyük uğurlara nail olmaqla 
cəmiyyətin hakim siyasi qüvvəsinə 
çevrilmiş Yeni Azərbaycan Partiyası 
bundan sonra da ölkəmizdə gedən bü-
tün proseslərin mərkəzində olacaq.

 Akif ƏLİZADƏ, 
YAP Veteranlar  

Şurasının üzvü, akademik 

Noyabrın 21-də Azərbaycan siyasi palitrasında milli siyasi iradəni 
təmsil edən avanqard siyasi qüvvə olan Yeni Azərbaycan Partiyasının 
yaranmasının 30 illiyi tamam olacaq. YAP ötən əsrin 80-ci illərinin 

sonu 90-cı illərinin əvvəllərində ölkəmizdə meydana çıxan mürəkkəb siyasi 
şəraitin daxili məntiqindən, zamanın təxirəsalınmaz tələbindən irəli gələrək 
Azərbaycan xalqının arzu və istəklərinin ifadəçisi kimi yaranan partiyadır. 

Həmin dövrdə xaos və qeyri-sabitli-
yin hökm sürdüyü Azərbaycanın düçar 
ola biləcəyi daha böyük fəlakətlərin 
qarşısını almaq, məhv olmaq təhlükəsi 
ilə qarşı-qarşıya olan dövlətimizi xi-
las etmək məqsədilə xalqımızın milli 
maraqlar ətrafında birləşmiş sağlam 
qüvvələri, o cümlədən ziyalılar ulu 
öndər Heydər Əliyevə müraciət etdilər. 
1992-ci il oktyabrın 16-da 91 nəfər 
ziyalının imzaladığı müraciətdə deyi-
lirdi: “Dövlət quruculuğundakı çoxil-
lik təcrübənizə əsaslanaraq Siz qısa 
müddətdə Azərbaycanda geniş xalq 
kütlələrini özündə birləşdirə biləcək 
böyük, güclü, nüfuzlu və işlək partiya 
yarada bilərsiniz. Öz adımızdan və on 
minlərlə respublika vətəndaşı adından 
Sizdən xahiş edirik ki, təşəkkül tapan 
Yeni Azərbaycan Partiyasına rəhbərlik 
etməyə razılıq verəsiniz. Azərbaycan 
Sizin sözünüzü və qəti qərarınızı 
gözləyir”.

Ümummilli lider Heydər Əliyev zi-
yalılara göndərdiyi 24 oktyabr 1992-
ci il tarixli cavab məktubunda Yeni 
Azərbaycan Partiyasının yaradılma-
sına və ona rəhbərlik etməyə razılıq 
verdi: “Güman edirəm ki, müstəqil 
Azərbaycan dövlətinin gələcək 
həyatının və fəaliyyətinin əsasını 
təşkil edən demokratiya və siyasi plü-
ralizm şəraitində Sizin müraciətinizdə 
göstərilən Yeni Azərbaycan Partiyası-
nın yaradılması obyektiv zərurətdən 
doğur”.

Nəticə etibarilə, 1992-ci il noyab-
rın 21-də Naxçıvanda ağır şəraitdə 

keçirilən təsis konfransında Yeni 
Azərbaycan Partiyası yaradıldı və 
ümummilli lider Heydər Əliyev parti-
yanın Sədri seçildi. YAP-ın yaranma-
sı, dünya şöhrətli siyasətçi Heydər 
Əliyevin bu partiyaya lider seçilməsi 
respublikanın o zamankı gərgin, 
təhlükəli ictimai-siyasi vəziyyətindən 
və getdikcə bu vəziyyətin daha da 
kəskinləşməsindən irəli gələn tarixi 
zərurət oldu. O vaxt hakim dairələrin 
Yeni Azərbaycan Partiyasının yaran-

masına yaratdıqları maneələr, ardıcıl 
təzyiqlər bu yola qədəm qoyan insanla-
rı özlərinin ali məqsədlərindən döndərə 
bilmədi. Çünki bütün uzaqgörən in-
sanlar Heydər Əliyevin rəhbəri olduğu 
bu qurumun xilaskar bir missiya üçün 
yarandığını anlayır və Yeni Azərbaycan 
Partiyasına dəstəklərini əsirgəmirdilər. 

Həmin tarixi hadisələri dəyərlən-
dirən ulu öndər Heydər Əliyev de-
yirdi: “Yeni Azərbaycan Partiyası 
Azərbaycanda gedən ictimai-siyasi 
proseslərin içərisindən çıxan zərurətdir”. 
Xalqın ümummilli liderə olan inamı isə 
tez bir zamanda siyasi səhnədə parla-
yan Yeni Azərbaycan Partiyasının tari-
xi məsuliyyəti öz üzərinə götürməsinə 
imkan verdi. Yeni partiyanın liderinin 
böyük nüfuzu, Azərbaycan xalqının 
öz rəhbərinə göstərdiyi yüksək etimad 
Yeni Azərbaycan Partiyasının qısa 
müddət ərzində təşkilatlanmasına, 
ölkənin bütün regionlarında özəklərini 
yaratmasına və 1993-cü ildə 
hakimiyyətə gəlməsinə şərait yaratdı. 
Yeni Azərbaycan Partiyası dünyada 
bənzəri olmayan bir siyasi təşkilat kimi 
yarandığı müddətdən 7 ay sonra siyasi 
hakimiyyətə gəldi.

 Ümumiyyətlə, tarixi faktlar və 
reallıqlar Yeni Azərbaycan Partiya-
sının zəngin və şərəfli inkişaf yolu 
keçməsindən xəbər verir. Səmərəli 
fəaliyyətin və yüksək siyasi nüfuzun 
qanunauyğun nəticəsi kimi ümum-
xalq partiyasına çevrilən, 760 mindən 
çox üzvü olan YAP bu müddət ərzində 
ölkədə keçirilən prezident, parla-
ment və bələdiyyə seçkilərində inamlı 
qələbələr qazanıb.

 Beləliklə, Yeni Azərbaycan Parti-
yasının əldə etdiyi nailiyyətlər sistemli 
xarakter daşıyır və bugünkü uğurlar 
ciddi tarixi və siyasi əsaslara dayaqla-
nır. YAP ulu öndər Heydər Əliyevin ide-
yaları əsasında irəliləyərək xalqı da ar-
xasınca aparmağa nail olub. Əminliklə 
söyləyə bilərik ki, cəmiyyətin avanqard 
siyasi qüvvəsi kimi Yeni Azərbaycan 
Partiyası xalqımızın qarşısında duran 
vəzifələrin yerinə yetirilməsinə özünün 
layiqli töhfəsini verib və bu siyasət bu 
gün də uğurla davam etdirilir. 

 YAP öz səmərəli fəaliyyəti ilə 
Azərbaycanın inkişafına xüsusi töhfələr 

verir, ölkənin etibarlı gələcəyinin təmin 
olunmasında müstəsna rol oynayır. 44 
günlük Vətən müharibəsində qazanılan 
möhtəşəm zəfər isə Yeni Azərbaycan 
Partiyasının zəfərlər partiyası olduğu-
nu təsdiqləyir. 

Göründüyü kimi, Yeni Azərbaycan 
Partiyası siyasi sistemin monolit gücü 
və avanqard siyasi institutudur. Başqa 
sözlə, YAP sahib olduğu resurslara, ic-
timai-siyasi nüfuzuna, özünün fəaliyyət 
mexanizminin səmərəlilik səviyyəsinə 

və siyasi sistemdəki avanqard yerinə 
görə Azərbaycanın siyasi palitrası-
nın ən güclü və nüfuzlu partiyasıdır. 
YAP, eyni zamanda, ölkəmizdə siyasi 
mədəniyyətin və siyasi sistemin forma-
laşmasına, təkmilləşməsinə birbaşa, 
fundamental töhfələr verən ümumxalq 
partiyasıdır. 

 Özündə yüksək intellektual po-
tensialı birləşdirən YAP-ın sırala-
rında gənclər də böyük üstünlük 
təşkil edir və onun sıralarına yeni 
qoşulanların mütləq əksəriyyəti də 
gənclərdən ibarətdir. Partiya hər za-
man fəaliyyətində gənclərə geniş im-
kanların yaradılmasına, onlarda milli 
şüurun, vətənpərvərlik ruhunun forma-
laşdırılmasına xüsusi diqqət yetirib. 
Hazırda partiyanın üzvlərinin 40 faizi 
gənclərdən ibarətdir. YAP bu gün is-
tedadlı, cəmiyyətə və dövlətə yararlı 
olmaq istəyən gəncləri öz ətrafında 
birləşdirməklə yanaşı, yeni nəslin 
hərtərəfli inkişafı, vətənpərvərlik ruhu-
nun yüksəldilməsi, gənclərin aktiv icti-
mai, siyasi fəaliyyətə cəlb olunması və 
digər istiqamətlərdə mühüm işlər görür. 

 Prezident, YAP Sədri  
İlham Əliyev partiyanın yaradılması-
nın 25 illiyinə həsr edilmiş təntənəli 
yubiley mərasimində demişdi: “Bu 
gün partiyamızın fəaliyyəti, ideyaları, 
apardığı siyasət gənc nəsil üçün də 
cəlbedicidir və bu, çox müsbət haldır. 
Bu, onu göstərir ki, Azərbaycanda bun-
dan sonra da uzunmüddətli, dayanıqlı 
inkişaf təmin olunacaq və partiyanın 
təbliğ etdiyi, bəyan etdiyi prinsiplər bu 
gün xalq tərəfindən tam dəstəklənir. 
İndi Azərbaycanda görülmüş işlər, 
ölkəmizin uğurlu inkişafı, əlbəttə, hər 
bir vətənpərvər insana əyani şəkildə 
göstərir ki, bugünkü iqtidarın apardığı 
siyasət yeganə düzgün siyasətdir”.

 Əminliklə söyləmək olar ki, ümum-
xalq partiyası olan YAP bundan sonra 
da qarşısında duran strateji əhəmiyyətli 
vəzifələri uğurla yerinə yetirməklə 
ölkəmizin dayanıqlı və dinamik inkişa-
fına müstəsna töhfə verəcək

Pərvin KƏRİMZADƏ, 
Milli Məclisin deputatı,  

YAP İdarə Heyətinin üzvü

Ümummilli iradənin  
avanqard siyasi qüvvəsi

YAP-ın yubileyinə ekoloji töhfə

Noyabrın 12-də Yeni Azərbaycan Partiyası Ekologiya və Təbii 
Sərvətlər Nazirliyi ilə  birgə partiyanın təsis olunmasının 30 illiyi 
münasibətilə ağacəkmə aksiyası keçirib.

Abşeron rayonunun 
Pirəkəşkül kəndi ərazisində 
keçirilən ekoloji tədbirdə YAP 
Sədrinin müavini – Mərkəzi 
Aparatın rəhbəri Tahir Budaqov, 
Ekologiya və Təbii Sərvətlər na-
ziri Muxtar Babayev, partiyanın 
İdarə Heyətinin, Veteranlar Şu-

rasının, Təftiş Komissiyasının 
və Gənclər Birliyinin üzvləri, 
Milli Məclisdə Yeni Azərbaycan 
Partiyasını təmsil edən depu-
tatlar, YAP Mərkəzi Aparatının 
əməkdaşları, partiyanın Bakı, 
Abşeron və Sumqayıt rayon və 
şəhər təşkilatlarının, həmçinin 

ETSN-nin nümayəndələri iştirak 
ediblər.

Aksiya çərçivəsində 
Pirəkəşkül kəndi ərazisində 4 
hektar sahədə 2 mindən çox 
müxtəlif növ ağac əkilib. Ərazidə 
təmizlik işləri aparılıb, ağaclara 
aqrotexniki qulluq göstərilib. 
Bu nəcib təşəbbüs ölkəmizdə 
həyata keçirilən yaşıllaşdırma 
siyasətinə daha bir mühüm 
töhfədir.       

Müstəqil Azərbaycan 
dövlətinin qurucusu, Yeni 
Azərbaycan Partiyasının yara-
dıcısı ulu öndər Heydər Əliyev 
ölkəmizə rəhbərlik etdiyi bü-
tün dövrlərdə ətraf mühitin 
mühafizəsinə, yaşıllıqların və 
parkların salınmasına, ekoloji 
vəziyyətin yaxşılaşdırılmasına 
xüsusi diqqət yetirib. Hazırda 
bu siyasət Azərbaycan Prezi-
denti, Yeni Azərbaycan Par-
tiyasının Sədri İlham Əliyev 
tərəfindən uğurla davam etdirilir. 
Yeni Azərbaycan Partiyasının 
nümayəndələri də bu prosesə 
layiqli töhfələr verirlər.

Tahir RÜSTƏMOV
“Xalq qəzeti”

Şahmat üzrə turnirin final mərhələsi
Noyabrın 12-də Yeni 

Azərbaycan Partiyasının (YAP) 
30 illik yubileyinə həsr olunmuş 
şahmat üzrə turnirin final 
mərhələsi keçirilib.

YAP Gənclər Birliyinin 
sədri Bəxtiyar İslamov hesabat 
məruzəsi təqdim edərək bildirib 
ki, oktyabrın 29-da start götürən 
turnirdə, ümumilikdə, 80-i kişi 
və 80-i qadın olmaqla 160 nəfər 
gənc iştirak edib. Turnirin qrup 
mərhələsi üzrə görüşlər Bakı, 
Xaçmaz, İmişli, Ucar, Gəncə, Yev-
lax, İsmayıllı, Cəlilabad və Şirvan-
da, “play-off” mərhələsi üzrə Ucar 
şəhərində keçirilib, final yarışları 
isə Bakı şəhərində təşkil olunub.

Bakı Gənclər Mərkəzində 
keçirilən final oyunlarında I yeri 
qadınlar üzrə Türkan Abdullaye-
va (Gəncə), kişilər üzrə isə Şa-
hin Hacıyev (Göygöl) qazanıb. 
II yerin qalibləri qadınlar üzrə 
Lalə Rzabəyli (Sumqayıt), kişilər 
üzrə Həzrət Orucov (Quba) olub. 
Xədicə Xəlilova (Zaqatala) və 
Rüfət Hümbətov (Saatlı) isə mü-
vafiq olaraq III yeri əldə ediblər.

Tədbirdə Sabunçu Rayon 
İcra Hakimiyyətinin başçısı Adil 
Vəliyev tərəfindən oyunları idarə 
edən hakimlərə xatirə hədiyyələri 
təqdim olunub.

Qaliblər diplomlar, medallar və 
xatirə hədiyyələri ilə mükafatlan-
dırılıblar.  III yerin qaliblərini Ailə, 
Qadın və Uşaq Problemləri üzrə 
Dövlət Komitəsi sədrinin müavini, 
YAP İdarə Heyətinin üzvü Aynur 
Sofiyeva, II yerin qaliblərini YAP 
Veteranlar Şurasının sədri Arif 
Rəhimzadə, I yerin qaliblərini isə 
YAP Sədrinin müavini – Mərkəzi 
Aparatın rəhbəri Tahir Budaqov 
təltif ediblər.

Turnirin bağlanış mərasimində 
çıxış edən YAP Sədrinin müavini-
Mərkəzi Aparatın rəhbəri Tahir 
Budaqov 12 Noyabr – Konstitu-
siya Günü münasibətilə tədbir iş-
tirakçılarını təbrik edib. O bildirib 
ki, 1995-ci ildə ulu öndər Heydər 
Əliyevin rəhbərliyi ilə hazırlan-
mış və ümumxalq səsverməsi 

nəticəsində qəbul edilmiş 
Azərbaycan Respublikasının 
Konstitusiyası hüquqi və demok-
ratik dövlət quruculuğunun əsasını 
təşkil edib.

Bir neçə gün öncə Zəfər bay-
ramının və Dövlət Bayrağı Gü-
nünün qeyd olunduğunu xatır-
ladan Tahir Budaqov vurğulayıb 
ki, Azərbaycan Respublikasının  
Prezidenti, Müzəffər Ali Baş 
Komandanımız İlham Əliyevin 
rəhbərliyi ilə möhtəşəm Zəfərin 
qazanılmasında, ölkəmizin ərazi 
bütövlüyünün və xalqımızın mil-
li qürurunun bərpa olunmasında  
Azərbaycan gənclərinin müstəsna 
rolu olub.

YAP Sədrinin müavini qeyd 
edib ki, ulu öndər Heydər Əliyev 

tərəfindən əsası qoyulan və  
Prezident İlham Əliyevin uğurla 
davam etdirdiyi dövlət gənclər 
siyasəti nəticəsində vətənpərvər 
və intellektual gənc nəsil forma-
laşıb. Bu reallıq Azərbaycanın 
möhtəşəm Qələbəsi ilə başa çatan 
44 günlük Vətən müharibəsində 
də özünü təsdiqlədi.

Tahir Budaqov milli ruhda ye-
tişmiş, sağlam əqidəli gənclərin 
Azərbaycanı beynəlxalq plat-
formalarda da layiqincə təmsil 
etdiklərini diqqətə çatdırıb. O 
vurğulayıb ki, Azərbaycan Prezi-
denti, Yeni Azərbaycan Partiyası-
nın Sədri İlham Əliyevin ətrafında 
sıx birləşən gənclərimiz müstəqil 
dövlətimizin parlaq gələcəyinin 
qurulmasında fəal iştirak edirlər: 
“İnanıram ki, gənclərimiz ölkəmizin 
inkişafı və üçrəngli bayrağımı-
zın daim zirvələrdə dalğalanması 
üçün bütün imkanlarını səfərbər 
edəcəklər”.

YAP Sədrinin müavini Ta-
hir Budaqov turnir iştirakçıları-
nı təbrik edərək onlara gələcək 
fəaliyyətlərində uğurlar arzulayıb.

Yeni Azərbaycan Partiyasının 
30 illik yubileyinə həsr olunmuş 
şahmat üzrə turnir Azərbaycan 
Respublikasının Dövlət Himninin 
səsləndirilməsi ilə başa çatıb.

“Xalq qəzeti”

